’ _ CONGRESO Proceso de Consul_ta Previa, L!bre e Informada a.
BSTADODEMEXICO Pueblos y Comunidades Indigenas y Afromexicanas
e del Estado de México

"2026. Ano del Humanismo Mexicano en el Estado de México".

Gi ta'tu paatihé n kwenta ne be’'méni 1, 2, ‘ixtan 133 para be Ma'ribawi ki
temet'ankhowi pi' khwet'u nunihani; ne be’'meni 1‘ixta 6 para n Convenio 169
t'i mu' chhori be Organizacion Internacional del Trabajo (OIT) sobre Pueblos
Indigenas y Tribales en Paises Independientes; ne be'méni 18 ‘ixtan 19 para
be Declaracion de las Naciones Unidas sobre los Derechos de los Pueblos
Indigenas; in be'méni XXIIl para n Declaracion Americana sobre Derechos de
los Pueblos Indigenas; ne be'méni 17, ne rakwati ndawi, rokut'a ixtan natowi,
38 nrakwati ndawi ‘ixtan 61 pi' xi'rakwati IV ‘ixtan LVI para n Ribawi ki
temet'ankhowi be pintohwati; ne be'méni 4 ‘ixtan 30 para be Ley Organica
del Poder Legislativo del Estado Libre y Soberano de México; ne be'méni 1
‘ixtan 9 rakwati Il, pin to xirakwati a), para n Ley de Derechos y Cultura
Indigena del Estado de México.

IN RON BE'T'ANI BE CONGRESO PARA KHWET'U NUNIHANI
KA RO’ RE XINI

T'i n ro'man ‘ori pi' nro’ mexa para khwet'u nunihani xi pu ron t'una bot'u na
ixta ne afromexicano in ron chhori be pintohwati, gi ta'roh photi be:

KA TA'TU ‘ARIHE, KA TA'RO’ RE XIMPI N BE'MENI PARA N XIRBAWI
T'I N RO’ RE METI GI TA' RE MEWI N BE'MENI 17 BE RIBAWI KI TE
MET'ANKHOWI BE PINTOHWATI, PU TA'TU PAATIHE N KWENTA NE
NUNIHANI PU RON T'UNA BOT'U NA XI PU RON CHHORI NE
AFROMEXICANO, T'I N TU YE'HE NE COMISIONES LEGISLATIVAS
UNIDAS DE GOBERNACION Y PUNTOS CONSTITUCIONALES, ‘IXTA
DE ASUNTOS INDIGENAS DE LA “LXII" PU RON YE NE RIBAWI BE
PINTOHWATI.

Kah ta'tu ‘arihé n ron chhori be nunihani ‘ixta pi' nro’ nunihani ne afromexicano
pu ta'tu ‘arihé pi' ne asamblea, gi ta'tu yé'hé rokut'a ne asamblea pi' ne
nunihani pu ta'ro’ re ximpi n be’'méni xi ta'tu ‘arihé ka tan 25 de abril de
2026, mu gi ta'tu yé'hé nan ma'asamblea ka tan 29 de abril de 2026, pu
ta'tu paatihé n kwenta ni'nhihé ne be’'méni:

NE BE'MENI
Mu’ kha kha:

Ka heht'i kan 30 de septiembre de 2024 ga tu soshé be Diario Oficial de la
Federacion in Xirbawi pu ro’ re méti, xu soshé xi tu tuhchihé ne be'méni t'i n
ron chhori pi' be'méni 2° para n Ma'ribawi ki ku te met'ankhowi pi' khwet'u
nunihani, pu tu paatihé n kwenta khwet'u nunihani ‘ixta pu ron t'una n bot'u na
‘ixta pu ron ron chhori ne afromexicano.

Pi’ tit'i n Xirbawi, pu chhori n be’'méni Rokut'a t'i n ha gi té’ re we'e, péphi ga tu
soshé nro' mandaru ne be'ori para n ron be't'ani pi' mexa n ‘akahte, pu we'rawi
pi' t'ani, t'i gi ta'tu yé'hé ne t'ani n ron te héhya para gi ta'ro' re kha ximpi n
be'méni ne nunihani pukha ron t'una bot'u na ‘ixta pu ron chhori ne
afromexicano para gi ta'ro’ khana be't'ani xi gi ta'ro’ re met'ani t'u nirawhé, pu
ta'tu paatihé n kwenta mu te'sokhowi, gi ta' ne be't'ani pukha t'i n ron chhori
mu ra’kwati xi ta'tu respetaduhé nro’ derechu pu werawi.

Ka phi gi khwen tu paati n kwenta t'i n be'meni, xi be “LXII" para n ron yé ne
ribawi be pintohwati ga tu hihthé ne be’'méni gi ron nawi gi ta'tu yé'hé:

1.- In xirbawi pu tu soshé n be'méni gi ta’ re mewi n be’'méni 17 para n Ribawi
ki ku te met'ankhowi be pintohwati, pu man ‘ori ‘akahte be nunihani,
we'behinta Delfina Gémez Alvarez.

2.- In xirbawi pu tu soshé n be’'méni gi ta' re mewi ne be'méni be Ribawi ki ku
te met'ankhowi be pintohwati, pu man ‘ori n Diputada Leticia Mejia Garcia
para n Grupo Parlamentario del Partido Revolucionario Institucional.

3.- In xirbawi pu tu soshé n be’'méni pu ta'tu mewhé n Ribawi, t'i n tu yé'hé n
ro'man ‘ori be xi ga ron te kits'i n Grupo Parlamentario del Partido Movimiento
Ciudadano.

Ni'nhihé ne xirbawi ga tu xowhé pi' ne Comision Unida de Gobernacion y
Puntos Constitucionales y de Asuntos Indigenas pu ta'tu khana nu'hé xi gi
ta'ro’'ma’ nhiri. Xi ka phi, gi tu yé'hé n Xirbawi pu ro’ re méti gi ta' re mewin
be’'meni 17 para n Ribawi ki ku te met'ankhowi be pintohwati.

Mu, gi ta'tu paatihné n kwenta mu ro'iwhé ne be'méni xi gi ta'tu paatihé n
kwenta nt'ani mu' ‘ini n be’'meni 2°, rakwati A, pi’ xirakwati Xlll para n Ribawi ki
ku te met'ankhowi pi' khwet'u nunihani, péphi tu soshé nro’ derechu ne
nunihani ‘ixta t'i n ron t'una bot'u na pu ta'tu ‘arihé nt'ani ga ron nawi para gi xi'
ta'tu paatiné n kwenta nt'ani ga ron nawi pi' nro’ nunihani pu werawi, xi ka phi
gi ron nawi gi ta'tu ni’'hé n Xirbawi, xi ta'ro’ ‘ini na ki phi o nt'ani gi ta' re mewi,
Xi péphi gi ta'ro’ re méti para gi ta'ro’ khana be't'ani nro’ derechu pu we' rawi.

Xi ka heht'i, kan 8 de abril para n khechhe n khwa' niii, ne Comisiones
Legislativas Unidas de Gobernacion y Puntos Constitucionales y de Asuntos
Indigenas ga ro’'ma’ nhiri gi ta'tu ‘arihé, pu ta'ro’ re ximpi n be’méni pi' ne
nunihani ‘ixta pu ron t'una bot'una ‘ixta pi' ne nunihani ne afromexicano para

n Xirbawi n khwen te meti. Mu, gi tu ‘inhé ne be'ori para n ron chhori pi ne
Comisiones Legislativas de Gobernacion y Puntos Constitucionales; de
Asuntos Indigenas; ‘ixtan Desarrollo y Bienestar Social pu ta'ro’ re kits'i xi gi
ta'tu yé'hé ni'nhi n t'ani pi' ne nunihani.

Xi be Congreso del Estado Libre y Soberano de México, ne nunihani ‘ixta pu
ron t'una bot'u na xi pu ron chhori ne afromexicano, gi té' ne khana ch’ahmu
gi ta'ro’' re met'ani t'u nirawhé nro’ t'ani, ga re nhori por ki maa ku te héhya pi’
khwet'u nunihani, pi' maani ne ch'ahmu xi ne t'uxuhmu n ron chhori be baani.
Xi be pintohwati, ga ron chhori n ron t'una pukha n bot'u na ne mazahua, ne
otomi, ne nahua, ne bot'u na ‘ixta ne tlahuica gi ron te kits'i pi' khwet'u nunihani,
xi ka phi ki te nawi gi ta' re khana be't'ani pi' nro’ derechu pu werawi.

In Xirbawi gi ta' re met'ani, pi' be’'méni, xi gi ta'tu ‘inhé gi taro’ khana be't'ani ka
ta'roman te hats'i, xi gi ta'tu paatihé n kwenta nro’ derechu para gi ta'tu arihé
nt'ani ga ron nawi o nt'ani gi td’ re yé pi’ nro’ nunihani para gi xi' ta'ro'man te
pawi, xi gi ta'tu paatihé n kwenta ne be'méni xi gi ta'tu respetaduhé nro’
derechu pu werawi.

Ka phi, kin pintohwati ga ta'ro’ re panti xi ta'ro t'una ne ch’ahmu xi ne t'uxuhmu
n ron t'una bot'u na ‘ixta ne afromexicano, pu ta'tu paatihé n kwenta n be’méni
para t'u nirawhé, be't'ani, be't'ent’ani, interculturalidad, xi gi ta'ro' re Kits'i ne
xuwi ‘ixta ne hma, pu ta'ro’ ‘ini yoh ta’ re kha yé pi' nro’ nunihani xi té'tu ‘inhé
nt'ani ga ron nawi , pukha mu’ te ‘ini be Plan de Desarrollo del Estado de
México 2023-2029.

Te'so mu' chhori makuts'i, xin Congreso del Estado Libre y Soberano de
México kih nawi gi ta'ro’ re khana te panti xi gi ta'ro’ khana t'una te'sohé ne

ch'ahmu xi ne t'uxuhmu n ron t'una bot'una ‘ixta pu ron chhori ne
afromexicano.

l. GI TA'TU ‘ARIHE, GI TA'RO’ RE XIMPI N BE'MENI PI' NE
NUNIHANI 'IXTA PU RON T'UNA BOT'U NA XI PU RON CHHORI NE
AFROMEXICANO

A. Nt'ani gi ta'tu ‘arihé:
Ki ta'tu ‘arihé t'énhi:

1.- Gi ta'tu ‘arihé ne ch’ahmu xi ne t'uxuhmu n ron chhori pi' ne nnunihani xi pu
ron t'una bot'u na ‘ixta pu ron chhori ne afromexicano kin Xirbawi pu ro’ re
méti gi ta' re mewi n be'méni 17 para n Ribawi ki ku te met'ankhowi be
pintohwati, t'i n ron nawi gi ta'tu yé'hé pi' nro’ nunihani ‘ixta pu ron chhori be
afromexicano, ti n tu ye'hé ne Comisiones Legislativas Unidas de
Gobernacion y Puntos Constitucionales y de Asuntos Indigenas de la "LXII"
Legislatura del Estado de México.

B. Nt'ani gi ta'tu méhyuhé
Ki ta'tu méhyuhé:
1.- T'i mu’ chhori be Xirbawi pu ro’ re méti gi ta' re mewi n be’'méni 17 para
n Ribawi ki ku te met'ankhowi be pintohwati, t'i n ron nawi gi ta'tu yé'hé pi’
nro’ nunihani ‘ixta pu ron t'una bot'u na ‘ixta pu ron chhori be afromexicano, t'i

n tu yé'hé ne Comisiones Unidas de Gobernacion y Puntos Constitucionales
y de Asuntos Indigenas de la “LXII" Legislatura del Estado de México.

Pagina 5 de 13

Comisiones Legislativas Unidas de Gobernacion y Puntos Constitucionales y de Asuntos Indigenas



/4~%.  CONGRESO Proceso de Consulta Previa, Libre e Informadaa
2L ESTADODE Mo Pueblos y Comunidades Indigenas y Afromexicanas
il del Estado de México

"2026. Ano del Humanismo Mexicano en el Estado de México".

C. Want'ehé gi ta'tu ‘arihé pi' ne nunihani

i.  Want'éwi gi ta' re met'ani. -T'i ki tan Congreso del Estado de México,
xi gi ta’kwé' re kits'i ne be'ori pi' ne Comisiones Unidas de Gobernacion
y Puntos Constitucionales, Asuntos Indigenas, ‘ixta be Desarrollo y
Bienestar Social.

i. Want'éwi gi ta'tu ‘arihé.- Ne ch'ahmu xi ne t'uxuhmu n ron t'una bot'u
na ‘ixta pu ron chhori ne afromexicano pi' khwet'u nunihani.

i. ~Want'é ta'ro' re met'ani ne to'su.- Ti' ka tan Consejo Estatal para el
Desarrollo Integral de los Pueblos Indigenas del Estado de México, gi
ta'tu ‘inhé xi gi ta'ro’ re méti para gi ta'ro’ khana be't'ani ka ta'tu ‘arihé
pi' ne nunihani.

iv.  Want'éwi man nu'ta.- Gi td'tu ‘inhé we'rawi gi ta'man nd'ta t'i mu’ be't'ani
be Comision Estatal de Derechos Humanos del Estado de México, t'i
gi ta'tu khana nu ne ki phi te’'so n ron tu héwi ka ta' héht'i pukha mu' te
ini n be'méni, para n khwen nawi gi ta'tu ‘arihé ne ch'ahmu xi ne
t'uxuhmu n ron t'una bot'una xi pu ron chhori ne afromexicano.

v. Want'éwi gi ta'man te kits'i.— Gi ta'ro’ chhori ne be'ori be Congreso del
Estado de México, mu roiwhé ne baani n ron te kits'i pi' t'ani n ‘akahte,
pu werawi pi' t'ani, ki ron te met'ani ne nunihani ‘ixta n ron t'una bot'u na
ixta pu ron chhori ne afromexicano, ret'éhé gi ta'tu ximpikhowi n
be'méni para t'i n t&' re héhya o kih nawi gi ta'tu péya werawi.

Ni'nhiné ka, ne Comisiones Legislativas Unidas de Gobernacion y
Puntos Constitucionales, de Asuntos Indigenas, ‘ixtan Desarrollo y
Bienestar Social, mun Secretaria General de Gobierno, in Secretaria
de Bienestar, in Consejeria Juridica, ixtan Consejo Estatal para el
Desarrollo Integral de los Pueblos Indigenas del Estado de México, xi
mu ro'iwhé ne be'méni gi ta'ron te héhya o gih na ta'tu péya t'i n ta'tu

Pagina 6 de 13

Comisiones Legislativas Unidas de Gobernacion y Puntos Constitucionales y de Asuntos Indigenas



/4~%.  CONGRESO Proceso de Consulta Previa, Libre e Informadaa
2L ESTADODE Mo Pueblos y Comunidades Indigenas y Afromexicanas
il del Estado de México

"2026. Ano del Humanismo Mexicano en el Estado de México".

arihe.

D. Yoh ta'tu kha ‘arihé

Ka ta'tu ‘arihé t'i gi té'tu paatihé n kwenta ni'nhihé ne be'méni:

a) Ne t'ani xi n ta'ro’' re méti:

Ka ta'tu ‘arihé ne ch'ahmu xi ne t'uxuhmu ga khwe'be méti gi ta'ro' re panti
te'sohé, t'i ki ta'tu yé'hé pi' 5 ne nunihani pu ta'tu yé'hé be asamblea pu ta'ro’
re ximpi n be'méni xi pu ta'tu ‘arihé.

Mu, ki tu yé'hé nan Xirbawi pu ta'tu ‘arihg, pu ta'ro' re ximpi n be’'méni para ta'
héht'i, péphi ga ron chhori ne be’'méni ‘ixta te'so n muu’ te héhya para gi ta'tu
khana nd'hé n ta' re héwi, na ‘ih nawi ti gi ri nd be internet pi' xirbawi:
cedipiem.gob.mx ‘ixta be congresoedomex.gob.mx.

b) Ka ta'ro’ re ximpi n be'méni:

Ka ta'tu we'ehé ni'nhi n xirbawi be Periddico Oficial “"Gaceta del Gobierno”, t'i
mu'’ ‘ori ‘ixtan Organo Técnico ki t&'tu inhé, xi gi ta'ro’ re ximpi n be'méni me
yoh poht'i, xi te'so n be'méni mu' te héhya para ni'nhi n xirbawi ki té'tu paati n
kwenta ne nunihani ‘ixta n ron t'una bot'u na ‘ixta pu ron chhori ne
afromexicano t'i n ta'tu ‘arihé.

Mu, ki ta'tu yé'hé 5 ne asamblea pi' ne nunihani ka tan 25 de abril de 2026,
ka ta’ho’ siti 10:00 ne hora, mun to pitu ki ta' re ‘inhé poht'i, péphi gi ta'ro’ re
panti ne ch'ahmu xi ne t'uxuhmu n ron t'una bot'u na ‘ixta t'i n ron chhori pi'

nro’ nunihani ne afromexicano; mu, gi ta' re yé nan Ma'asamblea ka tan 29
de abril de 2026, mismu n hora.

Mu, gi ta'ro’ re met'ani te'so n té' re héhya ka ta'ro’ re panti pi' ne asamblea,

para gi ta'ro' khana be't'ani, ta'tu khana péyahé mu' kha kha xi nt'ani gi ta'tu
ye'he pukha mu’ te ‘ini pi' ne ribawi para n khwet'u nunihani.

Xin be'méni t'i n ta'ro’ re ximpi, gi ta'tu paati n kwenta ni'nhihé ne be’'méni:

i. Nt'ani gi ta'tu ‘ariné, mu’ kha kha gi ta'tu ‘arihé pi' ne asamblea para pu
werawi ne nunihani,

ii. Nt'ani mu’ yé be "Xirbawi pu ro’ re méti gi ta' re mewi n be’'méni 17
para n Ribawi ki ku te met'ankhowi be pintohwati, pu ta'tu paatihé
n kwenta ne nunihani pu ron t'una bot'u na ‘ixta pu ron chhori ne
afromexicana”, t'i n tu ye'hé ne Comisiones Legislativas Unidas de
Gobernacion y Puntos Constitucionales y de Asuntos Indigenas de
la “LXII" Legislatura del Estado de México.

In Xirbawi pu ro’ re méti, in xirbawi ‘ixta ne to'su t'i n ta'tu bet'anhé ka ta'ro’
re ximpi n be’'méni gi ta'ro'ma’ pa khwet'u na xi gi ta'ro’ we'e pu mu' te
hehya pukha n bot'u na.

c) Ka ta'ro’ re meéti:

Ka ta' rih tachi ne asamblea pi ne nunihani, t'i gi ta'ro' re méti para te'so n re
ini ka heht'i. Pekhi, ne be'ori para pu werawi ne nunihani pu ron t'una bot'u na
ixta pu ron chhori ne afromexicano gi ta'tu n0’hé xi gi ta'ro’' re méti para t'i
mu’ yé be "Xirbawi pu ro’ re méti gi ta’' re mewi n be’'méni 17 para n Ribawi
ki ku te met'ankhowi be pintohwati, pu ta'tu paatihé n kwenta ne
nunihani pu ron t'una bot'u na ‘ixta pu ron chhori ne afromexicana”.

In té'ro’ re méti gi ta'tu inhé ne be'ori ‘ixta mu ne be’méni n ro’ re ximpi, pu
ta'tu paatihé n kwenta mu’ kha kha ron te méti ne ch’'ahmu xi ne t'uxuhmu n
ron t'una bot'u na.

Ka ta'tu kha ‘inhé xi gi ta'ro’' re panti ne ch’ahmu xi ne t'uxuhmu, t'i gi ta'tu

paatihé n kwenta nro' t'una pu werawi para gi ta'ro’ t'una mu te'sohé ka ta'
héht'i pi' ne nunihani.

In we'be'ori ‘ixta mu ro'iwhé ne baani xa’ ta'ro'man te ‘uxti ka ta' héht'i, gi ta'tu
habhé gi t'u nirawhé ta'ro’ ‘ini nt'ani ga ron nawi o nt'ani ga ron tu héhya pi'
nro’ nunihani pu werawi.

d) Ka ta'tu ‘arihé:

Ka ta'tu ‘arihé t'i gi ta'tu yé'hé 5 ne asambleas pi' ne nunihani ka tan 25 de
abril de 2026, ka ta' ho' siti 13:00 ne hora, mu gi ta'tu yé¢'hé nan
Ma'asambleaka tan 29 de abril de 2026, xi ka tan mismu hora.

Pu werawi ne asamblea pi’ ne nunihani, ‘ixtan Ma'asamblea, gi ta'tu paatihé n
kwenta ta' re ‘ariné xi péphi gi ta'tu recibiruné ne be’méni, nt'ani ga ron tu
pensaru, nt'ani ga ron thé ‘ixta ne be’méni in ron te méti, t'i n ta'tu nhorhé pi’
ne mexa pu ta'ron bet'ani o gi ta'tu mhen habhé poht'i para ne ch’ahmu o ne
t'uxuhmu n ron nawi.

Pukha khwem péya ka ta'tu ‘arihé, pu werawi pi' asamblea para ne nunihani,
ixtan Ma'asamblea, gi ta'tu yé'hé ne xirbawi para ne be’méni n té'tu nhorhé
ka ta' héht'i pi' ne nunihani.

Xu' khwan hohya kin we'be'ori gi ta'tu atentidu ne be'méni, nt'an ron nawi,
nt'an ron the ‘ixta nt'an ron te méti, o puyahkha, gi té'tu ximpihé ne be’'méni gi
xa' ron tu méhyu pékhi, xi ka phi gi té'tu khana cumpliruhé n khwen nawi be
xirbawi.

e) Kata'tu nd’'hé
Ka ta'tu nhorhé ne be'méni, in ron be't'ani be Congreso del Estado Libre y

Soberano de México ‘ixta be Consejo Estatal para el Desarrollo Integral de
los Pueblos Indigenas del Estado de México gi ta'tu pantihé ‘ixta gi ta'tu

Pagina 9 de 13

Comisiones Legislativas Unidas de Gobernacion y Puntos Constitucionales y de Asuntos Indigenas



/4~%.  CONGRESO Proceso de Consulta Previa, Libre e Informada a
2L ESTADODE Mo Pueblos y Comunidades Indigenas y Afromexicanas
itk del Estado de México

"2026. Ano del Humanismo Mexicano en el Estado de México".

xowhé n be'meéni pi' mexa n ronas ‘ori para be Comisiones Legislativas
Unidas de Gobernacion y Puntos Constitucionales, Asuntos Indigenas y
Desarrollo y Bienestar Social de la "LXII" Legislatura del Estado de México.

Titihé in ronas ‘ori gi ta'ro'ma’ nhiri gi ta'tu paatihé n kwenta nro' derechu,
para poht'i ta'tu héhyahé o gi ta'ro' ‘ini gi ta'tu be't'anhé.

f) Yoh ta'tu kha recibiruhé mu ro'iwhé ne be’'meéni

Ne be'ori ‘ixta ne cha’hmu xi ne t'uxuhmu n ron t'una bot'u na ‘ixta pu ron
chhori ne afromexicano, mu tit'ihé ne ch’'ahmu o ne t'uxuhmu n ron chhori mu
rakwati xi na ron nawi gi ta'tu paatiné n kwenta ni' be’'méni t'i gi ta'tu xowhé
ni’ be'meni pi’ ni'nhihe ne correo electronico:
consultapia2026@congresoesomex.gob.mx ‘ixta be
cedipiem_ve@edomex.gob.mx.

Mu, gi té'tu habhé ret'€éhé pi' maani n Consejo Estatal para el Desarrollo
Integral de los Pueblos Indigenas del Estado de México, o pi' mexa, t'iin ronas
'ori para be Comisiones Legislativas Unidas de Gobernacion y Puntos
Constitucionales, de Asuntos Indigenas o n Desarrollo y Bienestar Social, xi
pi' maani n Congreso del Estado Libre y Soberano de México.

E. Poht'i xi yahkha gi ta‘tu ‘arihé:
Ne Asamblea Regional pu ta'ro’ re ximpi n be'méni xi ta'tu ‘arihé, mun

ma'asablea pu ta'ro' re panti n ron t'una bot'u na gi ta'tu yé'hé pi' ni'nhihé ne
nunihani xi ni'nhihé ne hyabi:

/=% CONGRESO

ESTADO DE MEXICO

"2026. Ano del Humanismo Mexicano en el Estado de México".

Proceso de Consulta Previa, Libre e Informada a
Pueblos y Comunidades Indigenas y Afromexicanas
del Estado de México

PI'NE ASAMBLEA REGIONAL PU TA'RO’ RE XIMPI N BE'MENI XI G

TA'TU 'ARIHE
_ .| Ne nunihani ‘ixta ne Ka _ta'r(_)' Ka ta'tu
Poht'i Pu chhorin ) re ximpi n o
Afromexicano . ‘arihe
be'meni
Acambay | Auditorio Acambay de Ruiz
de Ruiz Municipal Castaneda, Aculco,
Castaneda Atlacomulco, Chapa
de Mota, Jilotepec,
Jiquipilco, Jocatitlan, | 25 de abril| 25 de abil
Morelos, Nicolas de 2026 | de 2026
Romero, Polotitlan, 10:00 13:00
Soyaniquilpan de horas horas
Juarez,
Temascalcingo,
Timilpan y Villa del
Carbon
San Felipe Centro Almoloya de Juarez,
del Ceremonial | Amanalco, Donato
Progreso Mazahua Guerra, El Oro,
Ixtapan del Oro,. 95 de abri 25 de abil
Ixtlahuaca, San Felipe de 2026 de 2026
del Progreso, San 13:00
José del Rincon, Leseefieley horas

Valle de Bravo, Villa
de Allende y Villa
Victoria

/=% CONGRESO

ESTADO DE MEXICO

del Estado de México

"2026. Ano del Humanismo Mexicano en el Estado de México".

Proceso de Consulta Previa, Libre e Informada a
Pueblos y Comunidades Indigenas y Afromexicanas

PI'NE ASAMBLEA REGIONAL PU TA'RO’ RE XIMPI N BE'MENI XI G

TA'TU ‘ARIHE
_ _ | Ne nunihani ‘ixta ne Ka _ta r(_) Ka ta'tu
Poht'i Pu chhorin ) re ximpi n o
Afromexicano s ‘arihe
be'meni
Temoaya Centro Capulhuac, Lerma,
ial Met
Ceremor,ua etepec, | 25 de abri
Otomi Ocoyoacac, 25 de abril
de 2026
Otzolotepec, de 2026 1300
Temoaya, Toluca, 10:00 horag '
, horas
Xalatlaco, Xonacatlan
y Zinacantepec
Texcoco Centro Amecameca, Chalco, .| 25 de abril
25 de abril
Cultural Ecatepec de de 2026 de 2026
Mexiguense | Morelos, Teotihuacan 13:00
10:00 horas
y Texcoco horas
Chanto Recinto Joquicingo, Malinalco,
Ferial Ocuilan, Sult 25 de abril
eria cui arT, u epec, 25 de abri e abri
Tejupilco, de 2026 de 2026
Temascaltepec, 13:00
10:00 horas
Tenango del Valle y horas
Tianguistenco
MA'ASAMBLEA
Kata'ro're Ka té'tu
Poht'i Pu chhorin | Ne nunihani Ximpi n e
. arihe
be'meni

y AN _ CONGRESO Proceso de Consul_ta Previa, L!bre e Informada a
i BSTADODEMEXICO Pueblos y Comunidades Indigenas y Afromexicanas
ilattdaind del Estado de México

"2026. Ano del Humanismo Mexicano en el Estado de México".

In Bo'maani Congreso del 29 de abril
d , 29 de abril de
Estado Libre de 2026
N/A 2026
y  Soberano 13:00
, 10:00 horas
de Mexico horas

Ne nunihani pu ta'tu yé'hé ne asamblea para pu werawi ne nunihani, gi ta'tu
soshé be internet pi' xirbawi n Congreso del Estado de México xi gi ta'ro’ re
ximpi n be'méni pi’ te'so ne to'su para gi ta'tu péyahé te'sohé ne ch’'ahmu xi
ne t'uxuhmu n ron chhori be pintohwati.

II.  INBE'MENI XI WANT'E TA'TU XIMPIHE N BE'MENI:

a)  Na 'ih nawiri péya mu’ k'ina para ka ta'tu ‘arihg, ka ta'ro' re ximpi
n be'méni, t'i gi téd'roh photi be Consejo Estatal para el Desarrollo
Integral de los Pueblos Indigenas del Estado de México, t'i mu' chhori
be calle Nigromante num. 305, Col. La Merced, C.P. 50080, Toluca,

Estado de México, pi’ correo electronico:
cedipiem_ve@edomex.gob.mx, ni' xa'tachi: (722) 213 58 94 y 213-58-
95

Toluca, Estado de México a -- de abril de 2026

